
Soláthraíonn Cuid A den doiciméad seo intreoir do Scéim Dheontais do Chlubanna Óige Áitiúla chomh maith le sonraí maidir le cé atá i dteideal iarratas a chur isteach.  
Tugann Cuid B sonraí faoin bpróiseas iarratais, na critéir a bhaineann le measúnú a dhéanamh ar iarratais agus riachtanais chuntasaíochta agus tuairiscithe.
Tugann Cuid C sonraí maidir le caidreamh leis na Caighdeáin Náisiúnta Cháilíochta do Ghrúpaí Óige a bhfuil Deonaigh i gceannas orthu.
NÓTA:
Ós féidir go mbeidh an Scéim agus a cuid foirmeacha iarratais srl. ag athrú ó bhliain go bliain, tá sé tábhachtach go mbainfí úsáid as na doiciméid chearta a sholáthraítear ag an Roinn Leanaí agus Gnóthaí Óige sna próisis iarratais, mheasúnaithe agus tuairiscithe. 
CUID A
1.
Intreoir don Scéim Dheontais do Chlubanna Óige Áitiúla do 2015
Tacaíonn an Scéim Dheontais do Chlubanna Óige Áitiúla (SDCÓÁ) le gníomhaíochtaí club óige dheonaigh ag an leibhéal áitiúil. Tá an Scéim, a sholáthraíonn cabhair dheontais i dtreo chostais reáchtála na gclubanna, páirtmhaoinithe ag fáltais an Chrannchuir Náisiúnta. Soláthraítear maoiniú don Scéim ag an Aonad Gnóthaí Óige (AGÓ), an Roinn Leanaí agus Gnóthaí Óige (RLGÓ) agus déantar é a riar go háitiúil ag Boird Oideachais & Oiliúna (CGO roimhe seo) ar son na Roinne. Fógraíonn BOO an Scéim go háitiúil ar bhonn bliantúil, agus iad ag tabhairt breac-chuntais ar chuspóir an deontais agus ar na critéir cháilitheachta. 

Tacaíonn an Scéim le gníomhaíochtaí club óige dheonaigh do dhaoine óga, agus tosaíocht á déanamh de dhaoine óga idir aois 10 agus 21. Is é príomhfhócas na Scéime seo ná cabhrú le clubanna óige áitiúla deonacha a thairiscíonn freagra oibre óige do dhaoine óga. Ina theannta sin, tá clubanna / grúpaí eile a bhíonn ag obair le daoine óga ach nach ndéanann obair shonrach óige i dteideal freisin iarratas a chur isteach ar mhaoiniú faoin scéim seo. 
2.          Deontais:
Is é uasmhéid an deontais d’aon chlub amháin ná €3,000. 

Ba chóir d’iarratasóirí breithniú a dhéanamh faoi na critéir cháilitheachta a shracrianaítear thíos. Má tá aon cheist agat maidir leis na critéir cháilitheachta a shracrianaítear thíos, déan teagmháil le hOifigeach Óige do BOO áitiúil chun comhairle a fháil, le do thoil. 
Pointí atá le tabhairt faoi deara: 
· Ós rud é go bhfuil sé i gceist go dtacódh an Scéim seo le grúpaí nach bhfaigheann maoiniú tionscadalbhunaithe (m.sh. iad siúd a fhaigheann maoiniú faoin Saintionscadal don Aos Óg, Ciste Áiseanna agus Seirbhísí na nDaoine Óga, srl), níl tionscadail a bhfuil an fhoireann i gceannas orthu i dteideal iarratas a dhéanamh faoin Scéim seo. Tá, áfach, na clubanna óige deonacha sin ar féidir go bhfuil siad cleamhnaithe le seirbhísí óige a bhfuil an fhoireann i gceannas orthu ach atá á reáchtáil ag deonaigh, i dteideal iarratas a dhéanamh.
· Ní ghlacfar le hiarratais ó struchtúir áitiúla agus réigiúnacha araon den eagraíocht chéanna. I gcás na n-eagraíochtaí le comhairlí/coistí réigiúnacha agus aonaid/grúpaí áitiúla tá an eagraíocht freagrach cé acu as iarratas a dhéanamh ar bhonn aonair mar aonaid áitiúla nó trí mheán an struchtúir réigiúnaigh.

I gcásanna mar a bhfuil níos mó ná rannóg amháin ag baint le grúpa (m.sh. Grúpa Gasóg le Gasóg Béabhair, le Macaoimh agus le Gasóga / Grúpa Banóglach le ‘Bóíní Dé’, le Brídíní agus le Banóglach, Club Óige le rannóga Sóisearacha agus Sinsearacha), níor chóir ach iarratas amháin a dhéanamh don ghrúpa ar fad. Ní mór do ghrúpaí iad féin a eagrú go háitiúil chun an próiseas seo a éascú – ba chóir go dtacódh d’Oifigeach Óige/Forbartha Réigiúnach leat chun d’iarratas áitiúil a chomhaontú. 
· Is féidir Clubanna Cluichí Pobail Áitiúla a sholáthraíonn gníomhaíochtaí óige neamhspóirt a admháil don SDCÓÁ a fhad is go bhfuil an tOifigeach Óige sásta nach bhfuil maoiniú don chuspóir céanna ar fáil in áit eile nó nach bhfuarthas in áit eile é. Ba chóir d’Oifigigh Óige dul i gcomhairle leis an gCoiste Spóirt/leis an gComhpháirtíocht Spóirt ábhartha sa chomhthéacs seo.
· Níl clubanna a bhfuil an spórt mar phríomhfhócas acu i dteideal maoiniú a fháil faoin Scéim seo. Dírítear a leithéid de chlubanna ar thacaí maoinithe eile, m.sh. móreagraíochtaí spóirt, an Chomhairle Spóirt, Comhpháirtíochtaí Spóirt áitiúla, srl.
· Cloífear go dian leis an dáta deiridh do Scéim 2015, .i. 17 Aibreán 2015. Ní ghlacfar le hiarratais déanacha ag BOO faoi aon dálaí.
3.
Critéir Cháilitheachta
Chun a bheith i dteideal iarratas a chur isteach ar Scéim Dheontais do Chlubanna Óige Áitiúla ba chóir do do chlub na critéir seo a leanas a shásamh:

(
Ní mór go mbeadh deonaigh i gceannas ar ghrúpaí / ar chlubanna agus iad bunaithe ar rannpháirtíocht dheonach na ndaoine óga.

(
Ní mór go mbeadh 75% de bhaill an ghrúpa / an chlub faoi bhun 21 bhliain d’aois. 

(
Ní mór go mbeadh grúpaí / clubanna in ann breac-chuntas soiléir a thabhairt ar na sochair atá i gceist do dhaoine óga a ghlacann páirt sa chlub / sa chlár / sa ghníomhaíocht.
· Ní mór cloí le treoirlínte agus le gnáthaimh náisiúnta cosanta leanaí
CUID B
1. Conas Iarratas a Dhéanamh ar Chabhair Dheontais
Ós rud é gurb iad na BOO na gníomhaireachtaí riaracháin don Scéim seo, ba chóir iarratais a chur díreach chuig Oifigeach Óige an BOO áitiúil. Ní mór gach iarratas a dhéanamh ar an bhFoirm Iarratais oifigiúil (LYCGS1) agus ní mór go mbeadh le fáil ann an fhaisnéis ábhartha ar fad atá riachtanach. Ní ghlacfar le foirmeacha neamhchríochnúla. Ní mór Cuntas Ioncaim & Caiteachais don bhliain airgeadais 2014 a chur faoinár mbráid freisin (agus an teimpléad a soláthraíodh á úsáid, nó teimpléad coibhéiseach an chlub / an ghrúpa má sholáthraíonn sin an fhaisnéis ar fad a theastaíonn).

Is féidir leis an BOO faisnéis bhreise a iarraidh sula ndéantar aon socrú maidir le leithdháileadh cabhrach deontais. Ní mór gach iarratas a chomhlánú agus a chur faoinár mbráid faoin dáta deiridh chun go nglacfadh BOO le hiarratais, .i. 17 Aibreán 2015. Ní dhéanfar breithniú faoi iarratais a fhaightear tar éis an spriocdháta i ndálaí ar bith.

          Ba chóir do ghrúpaí / do chlubanna a chuireann iarratas isteach ar chabhair dheontais na rudaí seo a leanas a sholáthar: 

a) Bunreacht an chlub / an ghrúpa (mura bhfuil sin i seilbh an BOO cheana féin)
b) Dhá luachan le haghaidh foirgneamh nó cothabháil ar bith a bhfuil iarratas á chur isteach air
c) Slánú árachais (más cuí) 
d) Deimhniú go bhfuil na tógálaithe cláraithe, le teastas C2 (más cuí).

2.     Measúnú na nIarratas
Déanfaidh Oifigeach Óige BOO breithniú faoi iarratais bunaithe ar an bhfaisnéis a sholáthraítear san fhoirm iarratais agus ag cur san áireamh líon na n-iarratas a fuarthas agus na hacmhainní airgeadais atá ar fáil don BOO i dtaca leis an Scéim. 

Tar éis dóibh na critéir cháilitheachta a shásamh, déanfar measúnú ar na hiarratais ag an BOO, ag cur san áireamh riachtanais agus dálaí áitiúla, agus bearnaí, más ann dóibh, laistigh den limistéar BOO. Ina dhiaidh sin socrófar méid na cabhrach deontais ag an BOO. 
3. Faomhadh agus Íocaíocht an Deontais
· Cuirfear toradh a n-iarratais ar dheontas in iúl do ghrúpaí/do chlubanna ag an BOO. Deontais aon uaire atá i gceist sa Scéim seo. 
· Ó bhí Meán Fómhair 2014 ann, ní féidir le comhlachtaí earnála poiblí, leithéidí an BOO, íocaíochtaí a dhéanamh le seic a thuilleadh. Ní féidir aon deontais a íoctar faoi Scéim Dheontais do Chlubanna Óige Áitiúla a íoc ach ar bhealach leictreonach go cuntas bainc. Ní féidir íocaíochtaí leictreonacha a dhéanamh go cuntais Oifig an Phoist nó go cuntais Chomhair Chreidmheasa. Cuir ar fáil, mar sin de, sonraí an chuntais bhain ar chóir an deontas a íoc isteach ann sa chás go n-éireodh le d’iarratas. (Ba chóir gur chuntas bainc an ghrúpa a bheadh i gceist agus ní cuntas pearsanta.)
4. Monatóireacht agus Tuairisciú
Ní mór do ghrúpaí / do chlubanna atá ag fáil deontais gnáthamh ceart cuntasaíochta a eagrú le haghaidh an airgid ar fad a fhaightear acu agus ní mór dóibh cloí leis na riachtanais tuairiscithe a leagtar amach ag an BOO agus ag an Aonad Gnóthaí Óige sa chomhthéacs seo.

Ní mór do ghrúpaí / do chlubanna Tuarascáil Chlub a chur faoi bhráid Oifigeach Óige an BOO freisin, ina dtugann siad breac-chuntas ar conas a úsáideadh an deontas. Eiseoidh Oifigigh Óige BOO an fhoirm Thuarascála Club seo do chlubanna / ar ghrúpaí in éineacht le cur in iúl bhronnadh an deontais. Ní mór do chlubanna Foirm Ioncaim & Chaiteachais a chomhlánú agus a chur isteach freisin atá sínithe ag beirt oifigeach club, agus ní mór go mbeadh an Cisteoir ar cheann acu seo; tá teimpléad chuige sin san áireamh in aguisín na Foirme Iarratais. Mura gcuirtear na doiciméid seo ar fáil is féidir go measfar go bhfuil an grúpa / an club neamh-incháilithe do mhaoiniú sa todhchaí. 

Is féidir go dtabharfaidh Oifigigh Óige BOO cuairt ar an gclub.  
Is féidir go mbeidh de thoradh air, mura n-éiríonn leis an tionscadal an deontas a mhíniú, ná dul chun cinn sásúil a léiriú, go ndéanfar cuid den deontas, nó an deontas ar fad, a aistarraingt.

Bíonn iarratasóirí freagrach as cinntiú go bhfuil an fhaisnéis ar fad a sholáthraítear don BOO cruinn agus as gach rud a chur isteach go tráthúil.

5. Poiblíocht
Déantar leithdháileadh maoinithe faoin Scéim Dheontais do Chlubanna Óige Áitiúla indéanta ag soláthar maoinithe de chuid an Chrannchuir Náisiúnta don Aonad Gnóthaí Óige agus don Roinn Leanaí agus Gnóthaí Óige. 

Ní mór, mar sin de, go dtabharfadh grúpaí / clubanna a fhaigheann deontas faoin Scéim seo aitheantas poiblí agus feiceálach don Chrannchur Náisiúnta agus don Roinn Leanaí agus Gnóthaí Óige (RLGÓ) mar fhoinse mhaoinithe ina gcuid stáiseanóireachta, foilseachán agus ábhair phromóisin.

Tá lógó RLGÓ ar fáil ar an suíomh gréasáin seo a leanas:

www.dyca.gov.ie 
6.
Saoráil Faisnéise
Beidh gach píosa faisnéise a chuirtear faoi bhráid an Aonaid Ghnóthaí Óige faoi réir ag riachtanais Saorála Faisnéise. Is féidir go mbeidh faisnéis a chuirtear faoi bhráid BOO faoi réir ag reachtaíocht Saorála Faisnéise freisin.  
CUID C
1. Caighdeáin Náisiúnta Cháilíochta do Ghrúpaí Óige a bhfuil Deonaigh i gCeannas orthu:

Tá an Roinn Leanaí agus Gnóthaí Óige tar éis tacar de Chaighdeáin Náisiúnta Cháilíochta a thabhairt isteach do Ghrúpaí Óige a bhfuil Deonaigh i gceannas orthu, iad dírithe ar chlubanna agus ar ghrúpaí óige áitiúla. Ba chóir go mbeadh gach grúpa a chuireann iarratas ar dheontas ag obair i dtreo na dtacar caighdeán seo.
2. Tacaíocht maidir le baint amach Caighdeán:
· Ba chóir do ghrúpaí óige atá cleamhnaithe le heagraíochtaí náisiúnta óige dul i gcomhairle le hOifigeach Óige / Forbartha Réigiúnach a máthaireagraíochta maidir leis na caighdeáin.
 

· Soláthróidh Oifigigh Óige i mBOO tacaíocht agus treoir den chineál céanna do ghrúpaí óige nach bhfuil cleamhnaithe le heagraíocht náisiúnta óige.
· Tá nótaí iomlána treorach ar fáil sa leabhrán dar teideal Volunteer Group Leaders’ Guide to National Quality Standards for Volunteer-led Youth Groups atá ar fáil ag www.dcya.ie (nó cliceáil ar an nasc thuas má tá tú ag úsáid leagan leictreonach den fhoirm seo).
· Murar chuala tú faoin bpróiseas seo fós nó mura raibh tú rannpháirteach ann fós, déan teagmháil leis an duine ábhartha thuas chomh luath agus is féidir.
3. Plean Bliantúil agus Tuarascáil Dul Chun Cinn:
Chun aon dul chun cinn a thaispeáint a dhéantar ag an bpointe seo i dtaca leis na caighdeáin, ba chóir do ghrúpaí a bPlean Bliantúil agus a dTuarascáil Dul Chun Cinn a chur isteach, trína máthaireagraíocht do ghrúpaí atá cleamhnaithe le heagraíochtaí náisiúnta óige, nó murach sin go díreach chuig Oifigeach Óige an BOO áitiúil do ghrúpaí neamhchleamhnaithe. Ba chóir é seo a chur faoinár mbráid roimh 17 Aibreán 2015.

Ó 2016 ar aghaidh, beidh sé ina chritéar cáilitheachta d’iarratais deontais do Scéim Dheontais do Chlubanna Óige Áitiúla go gcuirfí an Plean Bliantúil agus an Tuarascáil Dul Chun Cinn faoinár mbráid.
4. Tuilleadh Eolais:

Tá Caighdeáin Náisiúnta Cháilíochta do Ghrúpaí Óige a bhfuil Deonaigh i gceannas orthu ar fáil ag www.dcya.ie
EOLAS TEAGMHÁLA
Le tuilleadh eolais a fháil maidir le Scéim Dheontais do Chlubanna Óige Áitiúla déan teagmháil, le do thoil, le hOifigeach Óige an BOO (féach liosta na dteagmhálacha ar leathanach cúil na Foirme Iarratais). 

